
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የአካባቢ ብክለት ቁጥጥር ረቂቅ አዋጅ
መግቢያ

አካባቢን መጠበቅ በተለይም የሰውን ጤንነትና በጎ ሁኔታ እንደዚሁም የሕያዋንን ደህንነትና የተፈጥሮን ሥነ ውበት ማቆየት የሁሉም ዜጋ ተግባርና ኃላፊነት በመሆኑ፤
አንዳንድ ማህበራዊና ኢኮኖሚያዊ የልማት ጥረቶች ልማቱን የሚቀለብስ ጎጂ አካባቢያዊ ተፅዕኖ ሊያስከትሉ የሚችሉ በመሆናቸው፤

ዜጎች በንፁህና ጤናማ አካባቢ የመኖር መብት በሕገ-መንግስቱ የተደነገገ በመሆኑና በክልላችን ልማት እየተስፋፋ ከመሆኑ ጋር ተያይዞ የሚፈጠሩ ነገሮች አካባቢን በማይበክልና የሰውን ጤንነትና በጎ ሁኔታ ላይ ችግር በማይፈጥር መንገድ ጥቅም ላይ እንዲውሉ፣ እንዲከማቹና እንዲወገዱ የሚያስችል የሕግ ማዕቀፍ በማስፈለጉ፤ 
የደቡብ ኢትዮጵያ ክልል ምክር ቤት በክልሉ ሕገ መንግስት አንቀጽ 54 ንዑስ አንቀጽ 3 በተሰጠው ስልጣን መሠረት ይህንን አዋጅ አውጥቷል፡፡
ክፍል አንድ

ጠቅላላ ድንጋጌዎች

1 አጭር ርዕስ
ይህ አዋጅ “የአካባቢ ብክለት ቁጥጥር አዋጅ ቁጥር---/፪ሺ፲፮ ዓ.ም” ተብሎ ሊጠቀስ ይችላል፡፡

2 ትርጓሜ 
የቃሉ አገባብ ሌላ ትርጉም የሚያሰጠው ካልሆነ በቀር በዚህ አዋጅ ውስጥ፡-

1 “ክልል” ማለት የደቡብ ኢትዮጵያ ክልል ነው፡፡
2 “ቢሮ” ማለት የደቡብ ኢትዮጵያ ክልል የደን አካባቢ ጥበቃና ልማት ቢሮ ነው፡፡
3 “የአካባቢ መሥሪያ ቤት” ማለት ለደን አካባቢ ጥበቃና ልማት ቢሮ በክልል፣ በዞን፣በወረዳ እና በከተማ አስተዳደር ኃላፊነት የተሰጠዉ የመንግስት አካል ነዉ ፡፡

4 “የተቆጣጣሪነት መታወቂያ” ማለት በቢሮው ለሚመደቡ ተቆጣጣሪዎች የሚሰጥ ለቁጥጥር ስራ ብቻ የሚገለግል የመታወቂያ ካርድ ነው፡፡

5 “አካባቢ” ማለት በመሬት በከባቢ አየር በአየር ሁኔታና በአየር ንብረት፣ በውሀ፣ በህያዋን በድምጽ በሽታ በጣዕም በማህበራዊ ጉዳዮች እና በሥነ ውበት ሳይወሰን በተፈጥሮአዊ ሁኔታቸው ወይም በሰው አማካኝነት ተሻሽለው ወይም ተለውጠው የሚገኙ ነገሮች በሙሉና በያሉበት ቦታ እንዲሁም መጠናቸው ወይም ሁኔታቸው ወይም ደግሞ የሰው ወይም የሌሎች ህያዋን በጎ ሁኔታን የሚነኩ መስተጋብሮቶቻቸው ድምር ነው፡፡

6 “ኬሚካል” ማለት ንጥረ ነገር፣ ያልተቀላቀለም ይሁን የተቀላቀለ ውህድ፣ ተቀምሞ በሰው የተሠራ ወይም ከተፈጥሮ የተገኘ ቁስ አካል ነው፡፡

7 “ፍሳሽ” ማለት ተጣርቶ ወይም ሳይጣራ፤ በቀጥታ ወይም በተዘዋዋሪ ወደ አካባቢ የሚለቀቅ ቆሻሻ ውሃ ወይም ሌላ ፍሳሽ ቆሻሻ ነው፡፡

8 “የአካባቢ ደረጃ” ማለት የአካባቢ ጥራት ወይም የብክለት መጠን መለኪያ መሥፈርት ነው፡፡

9 “የአካባቢ ተቆጣጣሪ ወይም ተቆጣጣሪዎች” ማለት በዚህ አዋጅ አንቀጽ ፲፩ መሰረት የሚሰየም አካል ነው፡፡
%.  “ፍርድ ቤት” ማለት በክልሉ በሕግ አግባብ መሰረት የተቋቋመ የመጀመሪያ ደረጃ፣ 
     የከፍተኛና የጠቅላይ ፍርድ ቤት ነው፡፡

%1. “አደገኛ ነገር” ማለት በሰው ጤና፣ በአካባቢና በአካባቢ ሀብቶች ላይ ጉዳት የሚያደርስ 
      ጠጣር፣ ፈሳሽ፣ ጋዝ፣ ጨረር፣ ተክል፣ እንስሳ ወይም ረቂቅ ሕዋስ ነው፡፡

%2. “አደገኛ ቆሻሻ” ማለት ተፈላጊነት የሌለው ሆኖ በአካባቢ ወይም በሰው ደህንነትና ጤና 
      ላይ ጉዳት ያደርሳል ተብሎ የሚታመን ማንኛውም ነገር ነው፡፡

%3. “በካይ” ማለት ፈሳሽ፤ጠጣር ወይም ጋዝ የሆነ በቀጥታም ሆነ በተዘዋዋሪ፤

ሀ) ያረፈበትን የአካባቢ ክፍል ጥራት በመለወጥ ጠቀሜታ የመስጠት አቅሙን የሚያጓድል      ወይም

ለ) በሰው ጤና ወይም በሌሎች ሕያዋን ላይ ጉዳት የሚያደርስ ወይም ሊያደርስ 
    የሚችል መርዝን፣ ሽታ፣ ክርፋትን፣ ጨረርን፣ ድምጽን፣ ንዝረትን፣ ሙቀትን 
    ወይም ሌላ ክስተትን የሚያመነጭ ማንኛውም ነገር ነው፡፡

%4.“ብክለት” ማለት በዚህ አዋጅ ወይም አግባብ ባለው ሌላ ሕግ የተደነገገን ማንኛውንም 
ግዴታ፣ ማዕቀብ ወይም ገደብ ጥሶ የማንኛውንም የአካባቢ ክፍል ቁሳዊ፣ ጨረራዊ፣ 
ሙቀታዊ፣ ንጥረነገራዊ፣ ሥነ-ሕይወታዊ ወይም ሌላ ባህሪይን በመለወጥ የተፈጠረ 
በሰው ጤና ወይም በጎነት ወይም ደግሞ በሌሎች ሕያዋን ላይ አደገኛ የሆነ ወይም 
አደገኛ ሊሆን የሚችል ሁኔታ ነው፡፡

%5.“የድምጽ ብክለት” ማለት በሰው ጤንነትና ኑሮ ሁኔታ ላይ ጉልህ ጉዳት ሊያስከትል የሚችል   ከኢንዱስትሪዎች፣ ከድርጅቶችና ከተለያየ የሰዎች ተግባራት የሚፈጠር ድምጽ  ነው፡፡
%6.“መልቀቅ” ማለት በውል ታስቦም ይሁን ሳይታሰብ በካይን ወደ ማንኛውም የአካባቢ 
ክፍል መጨመር ነው፡፡
%7.“ውሃ” ማለት የገፀ ምድርና የከርሰ ምድር ውሃ ማለት ነው፡፡
%8.“የውሃ አካላት” ማለት ወንዞች፣ሀይቆች፣ኩሬዎች፣ረግረጋማ መሬቶችና ምንጮች 
ናቸው፡፡
%9.“አየር” ማለት በዙሪያችን በተፈጥሮ የሚገኝ የጋዞች ቅልቅል ነው፡፡
&.“ሰው” ማለት የተፈጥሮ ሰው ወይም በሕግ የሰውነት መብት የተሰጠው አካል ነው፡፡
3 .የዖታ አገላለጽ 

በዚህ አዋጅ ውስጥ በወንድ ጾታ የተደነገገው የሴትንም ጾታ ያካትታል፡፡

4 የአዋጁ ተፈጻሚነት ወሰን
ይህ አዋጅ በደቡብ ኢትዮጵያ ክልል ውስጥ በሚገኙ ማንኛውም መንግስታዊ ተቋማት፣ መንግስታዊ ባልሆኑ ድርጅቶች፣ የንግድ ተቋማት ወይም ሰዎች ላይ ተፈጻሚነት ይኖረዋል፡፡

                         ክፍል ሁለት

ስለ አካባቢ ብክለት አስተዳደርና ቁጥጥር
5  የብክለት ቁጥጥር

1 ማንኛውም ሰው ተገቢዉን የአካባቢ ደረጃ በመተላለፍ አካባቢን ሊበክል ወይም በሌላ ሰው በኩል እንዲበከል ሊያደርግ አይችልም፡፡

2 የዚህን አዋጅ ድንጋጌዎች በመተላለፍ ማንኛውንም በካይ ወደ አካባቢ በሚለቅ ሰው ላይ ቢሮው አስተዳደራዊ እርምጃ ይወስዳል ወይም ሕጋዊ ዕርምጃ  እንዲወሰድ ያደርጋል፡፡

3 በቢሮው ወይም በሚመለከተው የደን አካባቢ አካባቢ ጥበቃና ልማት መስሪያ ቤት ትዕዛዝ መሰረት ብክለትን ወይም ሌላ አካባቢያዊ ጉዳትን ሊያስከትል በሚችል የተግባር መስክ የተሰማራ ማንኛውም ሰው የቆሻሻ ማመንጨትን ለማስወገድ ወይም ወደ ተፈለገው መጠን ለመቀነስ የሚያስችል ተገቢዉ ቴክኖሎጂና ቆሻሻን መልሶ በጥቅም ላይ ለማዋል የሚያስችሉ ዘዴዎች የመጠቀም ግዴታ አለበት፡፡

4 ብክለትን ያደረሰ ማንኛውም ሰው ቢሮው ወይም የሚመለከተው የደን አካባቢ አካባቢ ጥበቃና ልማት መስሪያ ቤት በሚወስነው ሁኔታና የጊዜ ገደብ መሰረት አካባቢውን ከበካይ ማፅዳት ወይም ለማፅዳት የወጣውን ወጪ የመሸፈን ግዴታ አለበት፡፡

5 በጤና ወይም በአካባቢ ላይ አደጋ ሊያስከትል ይችላል ተብሎ በሚያሰጋ የሥራ እንቅስቃሴ ሊመጣ የሚችል ጉዳትን ለመከላከል ቢሮውና የታችኛው አካል በድርጅቱ ላይ የማሻሻያ ስልቶችን እንዲጠቀም ማድረግ፣ ወደ ሌላ ቦታ ማዛወር ወይም እስከ መዝጋት የሚደርስ ማንኛውንም አስፈላጊ እርምጃ መውሰድ ይችላል፡፡
6 ስለአደገኛ ቆሻሻ፣ ኬሚካልና ጨረራ አመንጪ ቁስ አያያዝ
1 ከቢሮው ፈቃድ ሳይዝ ማንኛውንም አደገኛ ቆሻሻን ማመንጨት፣ ማስቀመጥ፣ ማከማቸት፣ ማጓጓዝ፣ ማምከን፣ መጠቀም ወይም ማስወገድ የተከለከለ ነው፡፡ 

2 አደገኛ ቆሻሻ በመሰብሰብና በማስወገድ ሥራ የተሰማራ ማንኛውም ሰው በአካባቢ፣ በሰው ጤና ወይም በጎ ሁኔታ ላይ በቀጥታም ሆነ በተዘዋዋሪ ጉዳት እንዳይደርስ ተገቢውን የጥንቃቄ እርምጃ የመውሰድ ግዴታ አለበት፡፡

3 ጨረራ አመንጪ ቁስን ወደ ክልሉ ውስጥ ለማስገባት፣ ከከርሰ ምድር ለማውጣት፣ ለማጣራት፣ ለማስቀመጥ እንዲሁም በክልሉ ውስጥ ለማሰራጨት፣ ለማከማቸት፣ ለማጓጓዝ፣ በጥቅም ላይ ለማዋል ወይም ለማስወገድ የሚፈልግ ማንኛዉም ሰው  በቅድሚያ ከቢሮው ፈቃድ ማግኘት አለበት፡፡

4 አደገኛ ተብሎ የተመደበን ወይም ለተወሰነ አገልግሎት ብቻ እንዲውል የተወሰነ ኬሚካልን ወደ ክልሉ ውስጥ ለማስገባት፣ ለመጠቀም፣ ለማስቀመጥ፣ ለማሰራጨት፣ ለማከማቸት፣ ለማጓጓዝ ወይም ጥቅም ላይ ለማዋል ከቢሮው ፈቃድ ማግኘት አለበት፡፡

5 አደገኛ የሆነ ወይም ለተወሰነ አገልግሎት የሚውል ኬሚካልን በመጠቀም፣ በማምረት ወይም በማጓጓዝ ወይም ኬሚካሉን በመነገድ ሥራ ላይ የተሰማራ ማንኛውም ሰው ወይም ድርጅት ኬሚካሉ በተገቢዎቹ ደረጃዎች መሰረት መመዝገቡን፣ መታሸጉንና አስፈላጊው ምልክት የተለጠፈበት መሆኑን የማረጋገጥ ግዴታ አለበት፡፡

6 የአገልግሎት ጊዚያቸው ያለፉና የተበላሹ ኬሚካሎችና የተለያዩ ቁሶች በአግባቡ የመያዝና የማስወገድ ኃላፊነት የአምጭው ሲሆን ለማስወገድ ከቢሮው ፈቃድ ማግኘት ያስፈልጋል፡፡
7 ስለደረቅ ቆሻሻ አያያዝ
1 ቢሮው ከሚመለከታቸው የክልል ተቋማት ወይም በቆሻሻ አያያዝ ኃላፊነት ከተሰጣቸው ክፍሎች ጋር በመተባበር የደረቅ ቆሻሻ አያያዝ ስርዓትን በማውጣት የደረቅ ቆሻሻ በአግባቡ መሰብሰቡን፣ መጓጓዙን፣ እንደተገቢነቱም በጥቅም ላይ መዋሉን፣ መምከኑን ወይም ጉዳት እንዳያመጣ ተደርጎ መወገዱን ማረጋገጥ አለበት፡፡

2 ቢሮው ከሚመለከታቸው አካላት ጋር በመተባበር የደረቅ ቆሻሻ አያያዝና አጠቃቀም ስርዓቶችን ብቃት መመዘንና የአተገበበራቸውንም ውጤታማነት መገምገም፣ መከታተልና ማረጋገጥ አለበት፡፡

3 ለሕዝብ ክፍት የሆነ ቦታን የሚያስተዳድር አካል፣ ምንጊዜም በቂና ተስማሚ የመጸዳጃ ቤት፣የቆሻሻ ማጠራቀሚያ ዕቃዎችና አስፈላጊ የሆኑ መገልገያዎች በቦታው መኖራቸውን የማረጋገጥ ግዴታ አለበት፡፡
4 ቢሮው አግባብነት ካላቸው ሌሎች ተቋማት ጋር በመተባበር የደረቅ የቆሻሻ ማስወገጃ መገልገያዎችን መገምገምና በበቂ ሁኔታ መሟላታቸውን ለማረጋገጥ አስፈላጊ የሆኑ እርምጃዎችን  መውሰድ አለበት፡፡

5 የደረቅ ቆሻሻ ማስወገጃ ሥፍራ ከመገንባቱ አስቀድሞ የሚያስገነባው አካል የአካባቢ ተጽዕኖ ግምገማ ሰነድ ለቢሮው አቅርቦ ይሁንታ ማግኘት አለበት፡፡

6 አደገኛ የሆኑ ቆሻሻዎች አያያዝና አወጋገድ አደገኛ ካልሆኑት መለየት አለበት፡፡ ዝርዝሩ በደንብ ይወሰናል፡፡
8 ስለውሃ አካላት አጠባበቅና አጠቃቀም

1 ማንኛውም ሰው በውሃ ላይ በቀጥታም ሆነ በተዘዋዋሪ መንገድ ብክለትን ሊያስከትሉ የሚችሉ ተግባራትን ማከናወን የተከለከለ ነው፡፡ 

2 በውሃ አካላት ውስጥ ወይም ውሃን መበከል በሚችል ርቀት ላይ የተሸከርካሪ እጥበትና ማንኛውንም የግንባታ፣ የግብርናና ሌሎች ተግባራትን ማከናወን የተከለከለ ነው፡፡ ከወንዙ የሚኖረውን ሌሎች የሚያስከለክሉ ተግባራት ቢሮው በሚወጣው መመሪያ ይዘረዘራል፡፡
3 የውሃ አካላትን ለመስኖ፣ ለኢንዱስትሪዎችና ለሌሎች አገልግሎት ለማዋል የሚፈልግ ሰው የአካባቢ ተፅዕኖ ግምገማ ሰነድ ለቢሮው አቅርቦ ይሁንታ ሳይሰጠው መጠቀም የተከለከለ ነዉ፡፡ 

4 በክልሉ በሚገኙ የውሃ አካላት ዙሪያ የሚደረግ ማንኛውም ግንባታ ወይም የልማት ሥራዎች በውሃ አካላት ላይ አሉታዊ ተጽዕኖ ማድረስ የለበትም፡፡ በውሃ አካላት ዙሪያ የሚደረጉ ግንባታዎች ርቀት መጠን ቢሮው በሚያወጣው መመሪያ ይወሰናል፡፡
9 ስለድምጽ ብክለት 
1 በክልሉ የሚገነቡና የሚቋቋሙ ልማቶች፣ ንግድ ቤቶች፣ እንዱስትሪዎች፣ የዕምነት ተቋማት፣ ማህበራዊ አገልግሎት መስጫዎችና ሌሎች ግንባታዎች ሁሉ የድምጽ  ብክለት ሊያስወግዱ በሚችሉበት አግባብበ ጥናት ላይ ተመስርተው መገንባት  ይኖርባቸዋል፡፡ 
2 ቢሮው ለወደፊቱ የሚደረጉ ግንባታዎች እንደየ ዘርፋቸው ተቋማዊ ባህሪያቸውን ባገናዘበ ሁኔታ በተከለሉ የኢንዱስትሪ ዞኖች፣ የንግድ፣ የመኖሪያ፣የትምህርትና የጤና ተቋማት አካባቢዎች ተለይተው  የድምጽ  ብክለትን ቁጥጥር ሊያሳካ  በሚችል መልኩ እንዲገነቡ ማድረግ ይኖርበታል፡፡

3 ማንኛውም  ሰው  በመኖሪያ ቤቱ፣ በንግድ ተቋሙ፣  በማምረቻ  ቦታው፣ በእለታዊ እንቅስቃሴው  ሁሉ የማይፈለግና ከመጠን በላይ ድምጽን  ከማመንጨት  መቆጠብ  ይኖርበታል፡፡

4 በሰው ልጆች ጤንነት ላይ ጉዳት የሚያስከትሉ የድምጽ አመንጪዎች  የድምጽ  ብክለትን  ለመቀነስ የሚረዱ እርምጃዎችን መውሰድ ይኖርባቸዋል፡፡

5 ሥፍራንና ጊዜን ባላገናዘበ መልኩ አካባቢና ሰውን በሚረብሹ ድምጾች በሚያመነጩ አካላት ላይ ቢሮው ተመጣጣኝ እርምጃዎችን መውሰድ ይችላል፡፡ ዝርዝሩ በደንብ ይወሰናል፡፡
0 ስለ አካባቢ ደረጃዎች
1 በፌዴራል አካባቢና አየር ንብረት ለውጥ ባለስልጣን የወጣ የአካባቢ ደረጃ በክልሉ ተግባራዊ ይደረጋል፤ ሆኖም አስፈላጊ ሆኖ ሲገኝ ቢሮው ተግባራዊ መሆን የሚችሉ የክልሉን የአካባቢ ደረጃዎች በተለያዩ ጉዳዮች ላይ ማዘጋጀት ይችላል፡፡

2 በሰው ጤናና በአካባቢ ላይ የሚያስከትለውን ጠንቅ ለመግታት ቢሮው በሚከረፋ ሽታ ምንጮች ላይ ቁጥጥር ማካሄድ አለበት፡፡

3 የሕዝብ ጥቅምን ለማጎልበት ሲባል አግባብ ያለውን ደረጃ እንዲያሟሉ የሚጠበቅባቸውን የተወሰኑ ተፈላጊ ሁኔታዎችን ተፈጻሚነት ቢሮው  ለተወሰነ ጊዜ እንዲታለፍ ሊፈቅድ ይችላል፡፡ የጊዜው መጠን ቢሮው በሚያወጣው መመሪያ ይወሰናል፡፡
ክፍል ሶስት

ስለአካባቢ ተቆጣጣሪዎች፣ ስለይግባኝና ቅጣት

01 .ስለአካባቢ ተቆጣጣሪዎች
1 የአካባቢ ተቆጣጣሪዎች ከዚህ በኃላ “ተቆጣጣሪዎች” እየተባሉ የሚጠሩ በቢሮው ወይም አግባብ ባለው አካል ይሰየማሉ፡፡

2 ተቆጣጣሪዎች በዚህ አዋጅ አንቀጽ ፲፪ መሰረት ሥልጣንና ተግባራቸውን ሲወጡ ሥራቸውን በትጋትና ያለአድልዎ የመፈጸም ግዴታ አለባቸው፡፡

3 ተቆጣጣሪዎቹ ለሥራ የሚያስፈልጋቸውን የደህንነት አልባሳትና አስፈላጊ ቁሳቁሶችን ቢሮው ማሟላት ይኖርበታል፡፡ ስለተቆጣጣሪነት መታወቂያ ይዘትና ስለተቆጣጣሪዎች ሥነ-ምግባር ቢሮው በሚያወጣው መመሪያ ይዘረዘራል፡፡
02 .ስለተቆጣጣሪዎች ሥልጣንና ተግባር
1 የአካባቢ ተቆጣጣሪዎች የሚከተሉት ሥልጣንና ተግባራት ይኖራቸዋል
ሀ/ የአካባቢ ደረጃዎችና ተዛማጅ ግዴታዎች በሥራ ላይ መዋላቸውን ማረጋገጥ፤

ለ/
የዚህ አንቀጽ ንዑስ አንቀጽ ፫ እና ፮ ድንጋጌዎች እንደተጠበቁ ሆኖ ሳያሳዉቁ ወይም


የፍርድ ቤት ትዕዛዝ ሳይዙ በማንኛዉም ተገቢ መስሎ በሚታያቸዉ ጊዜ ወደ ማንኛዉም ቦታ ወይም ቅጥር ግቢ መግባት፤

ሐ/ ማንኛውንም ሰው ብቻውን ወይም በምስክር ፊት መጠየቅ፤

መ/
ከብክለት ጋር ግንኙነት ያለውን ማንኛውንም ወረቀት፣ ማህደር ወይም ሌላ ሰነድ


መፈተሽ፣ መገልበጥ ወይም ለይቶ መቅዳት፤

ሠ/

የማንኛውንም ቁስ ናሙናዎች እንደ አስፈላጊነቱ ያለክፍያ መውሰድና በአካባቢ ወይም



በሕይወት ላይ ጉዳት የሚያደርስ መሆን አለመሆኑን ለመወሰን መመርመር ወይም



ማስመርመር፤

ረ/
ይህ አዋጅ እና አግባብ ያለው ማንም ሌላ ሕግ መከበሩን ለማረጋገጥ ሸቀጥን፣


የአመራረት ሂደትን ወይም መገልገያን በፎቶግራፍ ማንሳት፣ መለካት፣ መሳል ወይም መፈተሸ፤

ሰ/ ይህን አዋጅ ወይም አግባብ ያለውን ሌላ ሕግ በመተላለፍ ጥፋት ተፈጽሞበታል የተባለ መሳሪያን ወይም ሌላ ነገርን መያዝ፤

2 የተመደበው ተቆጣጣሪ  የዚህን አዋጅ ወይም ማንኛውንም አግባብ ያለውን ሕግ ድንጋጌ ለተላለፈ ሰው የመተላለፉን ምንነት ይዘረዝርለታል፤ ይህንኑ መተላለፍ በተወሰነ ጊዜ ውስጥ ለማስቀረት መወሰድ ያለበትን እርምጃ በመግለፅም እርምጃው እንዲወሰድ ሊያዝ ይችላል፡፡
3 የተመደበው ተቆጣጣሪ ማንኛውንም እንቅስቃሴ በአካባቢ ላይ ጉዳት ሊያደርስ ይችላል ብሎ ሲጠረጥር እንቅስቃሴውን እስከ ማስቆም የሚደርስ የእርምት እርምጃ እንዲወሰድ ትዕዛዝ ይሰጣል፡፡
4 ማንኛውም የተመደበ ተቆጣጣሪ በቢሮው ወይም አግባብ ባለው አካል የተሰጠ የመሥሪያ ቤቱ ማህተም ያለበት መታወቂያ መያዝ፤ ሲጠየቅም ማሳየት አለበት፡፡
5 ናሙና ሲወሰድ ባለንብረቱ የመገኘት ወይም ወኪል የመላክ መብት ስላለው ይህንኑ መብት እንዲያውቀው መደረግ አለበት፡፡
6 የሥራ አፈጻጸም ቅልጥፍናውን የሚበድልበት ካልሆነ በስተቀር ማንኛውም የተመደበ ተቆጣጣሪ ወደ ማንኛዉም ድርጅት ቅጥር ግቢ ወይም ቦታ ሲገባ ለባለንብረቱ ማስታወቅ አለበት፡፡
03 ስለይግባኝ
1 ተቆጣጣሪው በወሰደው ማንኛውም እርምጃ ቅር የተሰኘ ማንኛውም ሰው፤ እርምጃው ከተወሰደበት ቀን አንስቶ እስከ 30 ቀን ባለው ጊዜ ውስጥ ለቢሮው የበላይ ኃላፊ ቅሬታውን ማቅረብ ይችላል፡፡

2 በዚህ አንቀፅ ንዑስ አንቀፅ ፩ መሰረት ቅሬታ የቀረበለት የስራ ሃላፊ ቅሬታው በቀረበ በ ፲ ቀናት ውስጥ ውሳኔ መስጠት አለበት፡፡

3 በዚህ አንቀጽ ንዑስ አንቀጽ ፩ እና ፪ መሰረት ውሳኔ ያልተሰጠ በመሆኑ ወይም የተሰጠው ውሳኔ ተገቢ ባለመሆኑ ቅር የተሰኘ ሰው ውሣኔው ከተሰጠበት ወይም የሚሰጥበት የጊዜ ገደብ ካለፈበት ቀን አንስቶ በሰላሳ ቀናት ውስጥ ስልጣን ላለው ፍርድ ቤት ይግባኝ ማለት ይችላል፡፡
04 ስለ መክሰስ መብት
1 ጉዳዩ የሚመለከተው መሆኑን ማስረዳት ሳይጠበቅበት ማንኛውም ሰው በአካባቢ ላይ ጉዳት አድርሷል ወይም ጉዳት ሊያስከተል የሚችል ተግባር እየፈጸመ ነው በሚል በማንኛውም ሰው ላይ ለቢሮው ቅሬታ የማቅረብ መብት አለው፡፡

2 በዚህ አንቀፅ ንዑስ አንቀፅ ፩ መሰረት ቅሬታ የቀረበለት ቢሮው ወይም የአካባቢ መሥሪያ ቤት ቅሬታው በቀረበ በ፴ ቀናት ውስጥ ውሳኔ መስጠት አለበት፡፡

3 ቢሮው ቅሬታው በቀረበ በ፴ ቀናት ውስጥ ውሳኔ ካልሰጠ ወይም ቅሬታ አቅራቢው በውሳኔ ካልተስማማ ውሳኔ ከተሰጠበት የጊዜ ገደብ ካለፈበት ቀን አንስቶ በ፴ ቀናት ውስጥ በፍርድ ቤት ክስ መመሥረት ይችላል፡፡
፲፭. ስለጥፋትና ቅጣት

1 ይህን አዋጅ ወይም አግባብ ያለውን ሌላ ሕግ የተላለፈ፤ ነገር ግን ጥፋቱ በወንጀል ሕግም ሆነ በዚህ አዋጅ ቅጣት ያልተመደበለት ሆኖ የተገኘ ማንም ሰው ጥፋተኛነቱ ሲረጋገጥ፤

ሀ/
የተፈጥሮ ሰው ሲሆን ከመቶ ሺ ብር በማያንስና ከሁለት መቶ ሺ ብር በማይመልጥ የገንዘብ መቀጮ ወይም ከአምስት አመት በማይበልጥ እስራት ወይም በሁለቱም ይቀጣል፡፡

ለ/
በሕግ  ሰውነት መብት የተሰጠው ሲሆን ከሁለት መቶ ሺ ብር በማያንስና ከአራት መቶ ሺ ብር በማይበልጥ የገንዘብ መቀጮ ይቀጣል፡፡

1 በዚህ አንቀጽ ንዑስ አንቀፅ /፩/ መሰረት በሕግ የሰውነት መብት የተሰጠው አካል ጥፋተኛነቱ ሲረጋገጥ የተፈፀመውን ጥፋት ማወቅ የነበረበትና ኃላፊነቱን በብቃት ያልተወጣው የሥራ ኃላፊዉም ከአምስት ዓመት በማያንስና ከአስር ዓመት በማይበልጥ እስራትና ከሁለት መቶ ሺ ብር በማያንስና ከሦስት መቶ ሺ ብር በማይበልጥ የገንዘብ መቀጮና ወይም በሁለቱም ይቀጣል፡፡

2 በወንጀል ሕግ መሠረት የከበደ ቅጣት የማያስቀጣ ካልሆነ በስተቀር በዚህ አዋጅ የተደነገጉ ቅጣቶች ተፈጻሚ ይሆናሉ፡፡
፲፮. ከተቆጣጣሪዎች ጋር በተያያዘ ስለሚፈጸሙ ጥፋቶች
1 የተመደበ ተቆጣጣሪን ሥራውን እንዳያከናውን ያደናቀፈ ወይም ያሰናከለ ወይም በሀሰት የከሰሰ ተቆጣጣሪው በሕግ መሠረት የጠየቀውን ወይም ያዘዘውን ያልፈጸመ፣ በማስመሰል ተቆጣጣሪ ነው ሊባል የሞከረ፣ተቆጣጣሪው ወደ ማንኛውም ቦታ ወይም ቅጥር ግቢ እንዳይገባ ወይም መዛግብት እንዳይመረምር ያደናቀፈ፣ ማንኛውንም ወረቀት፣ ማህደር ወይም ሌላ ሰነድ እንዳይፈትሽ፣ እንዳይገለብጥ ወይም ለይቶ እንዳይቀዳና መረጃ የከለከለ፣ የተሳሳተ መረጃ የሰጠ ማንም ሰው በዚህ አዋጅ መሰረት ጥፋተኛ ይሆናል፡፡

2 በዚህ አንቀጽ ንዑስ /፩/ መሰረት ጥፋት የፈጸመዉ፡-

ሀ/
የተፈጥሮ ሰው ጥፋተኛነቱ ሲረጋገጥ ከመቶ ሺ ብር በማያንስ ከሁለት መቶ ሺ ብር በማይበልጥ የገንዘብ መቀጮ ይቀጣል፤ 

ለ/ 
በሕግ የሰውነት መብት የተሰጠው አካል ከሆነ ደግሞ ጥፋተኛነቱ ሲረጋገጥ ከብር መቶ ሃምሳ ሺ በማያንስና ከብር ሁለትመቶ ሃምሳ ሺ በማይበልጥ የገንዘብ መቀጮ ይቀጣል፤ የሥራው ኃላፊውም ከአምስት አመት በማያንስ እና ከአሰር ዓመት በማይበልጥ እስራት ወይም ከመቶ ሃምሳ ሺ ብር በማያንስና ከሁለት መቶ ሃምሳ ሺ ብር በማይበልጥ የገንዘብ መቀጮ ወይም በሁለቱም ይቀጣል፡፡
07 .መዛግብትን በተመለከተ ስለሚፈፀሙ ጥፋቶች
ማንኛዉም ሰው በዚህ አዋጅ ወይም አዋጁን ተከትሎ በሚወጣ ደንብና መመሪያ መሰረት በመዝገብ እንዲያሰፈር የተጠየቀውን የእንቅስቃሴ፣የምርት፣ የቆሻሻ ዓይነት ባሕሪይ፣ መጠን ወይም ሌላ ተፈላጊ መረጃ በተገቢው ሳይመዘግብ ከቀረ ወይም በመዝገብ የሰፈረውን ከለወጠ፣ ከሃምሳ  ሺ ብር በማያንስና መቶ ሺ ብር በማይበልጥ የገንዘብ መቀጮ ይቀጣል፡፡

08 አደገኛ የሆነ ቆሻሻንና ሌላ ቁስን በተመለከተ ስለሚፈፀም ጥፋት
1 ማንኛዉም ሰው አደገኛ ቆሻሻን ወይም አደገኛ ነገርን አግባብ ባላቸው ሕጎች መሰረት ካልያዘ፣ መለጠፍ ያለበት ዝርዝር አሳስቶ ከለጠፈ ወይም ጭራሹን ካልለጠፈ፣ መረጃን ከነፈገ፣ ያልተፈቀደ የአደገኛ ቆሻሻ ዝውውርን ለማካሄድ ከሞከረ፣ ያካሄደ፣ እንዲካሄድ ለመርዳት የሞከረ ወይም ከረዳ፣ አደገኛ ቆሻሻን አግባብነት በለሌው ቦታ ከጣለ ወይም ከለቀቀ በዚህ አዋጅ መሰረት ጥፋተኛ ይሆናል፡፡

2 በዚህ አንቀጽ ንዕስ አንቀጽ/፩/ መሰረት ጥፋት የፈፀመ የተፈጥሮ ሰው ጥፋተኛነቱ ሲረጋገጥ ከመቶ ሺ ብር በማያንስና ከመቶ ሃምሳ ሺ ብር በማይበልጥ የገንዘብ መቀጮ ይቀጣል፡፡ 

3 ጥፋቱን የፈፀመዉ  በህግ የሰዉነት መብት የተሰጠዉ አካል ከሆነ ደግሞ ከመቶ ሺ ብር በማያንስና ከሁለት መቶ ሺ ብር በማይበልጥ የገንዘብ መቀጮ ይቀጣል፤ የስራ ኃላፊውም ከሦስት አመት በማያንስና ከስድስት ዓመት በማይበልጥ እስራት ወይም ከሁለት መቶ ሺ ብር በማያንስና ከሦስት መቶ ሺ ብር በማይበልጥ የገንዘብ መቀጮ ወይም በሁለቱም ይቀጣል፡፡
፲፱. ብክለትን በሚመለከት ስለሚፈፀም ጥፋት
ሀ/
አንድ የተፈጥሮ ሰው የዚህን አዋጅ ወይም አዋጁን ተከትሎ የሚወጣ ደንብና መመሪያን በመተላለፍ በካይን ወደ አካባቢ በመልቀቅ ጥፋተኛ ሆኖ ሲገኝ ከመቶ ሺ በማያንስና ሦስት መቶ ብር በማይበልጥ የገንዘብ መቀጮ ወይም ከአምስት ዓመት በማያንስና ከአስር አመት በማይበልጥ እስራት ወይም በሁለቱም ይቀጣል፡፡ 

ለ/
ጥፋቱን የፈፀመው በሕግ የሰውነት መብት የተሰጠው አካል ከሆነ ከመቶ ሃምሳ ሺ ብር በማያንስና ከ ሁለት መቶ ሺ ብር በማይበልጥ የገንዘብ መቀጮ ይቀጣል፡፡ የሥራ ኃላፊውም ከአምስት ዓመት በማያንስና ከአስር ዓመት በማይበልጥ እስራት ወይም መቶ ሺ ብር በማያንስና ከሁለት መቶ ሺ ብር በማይበልጥ የገንዘብ መቀጮ ወይም በሁለቱም ይቀጣል፡፡

፳. ስለመውረስና ወደ ነበረበት ሁኔታ ስለመመለስ
በዚህ አዋጅና አዋጁን ተከትሎ የሚወጣ ደንብና መመሪያን በመጣስ ጥፋተኛነቱ የተረጋገጠበት ማንኛዉም ሰው ላይ ከሚወሰንበት ማንኛውም ቅጣት በተጨማሪ ፍርድ ቤቱ፡-

ሀ/ ለጥፋቱ ተግባር የዋለ ማንኛውም ነገር ተወርሶ ለመንግሥት ገቢ እንዲሆን ወይም በሌላ መንገድ እንዲወገድ፤

ለ/ አካባቢውን የማፅጃ፣ መሳሪያውን፣ ኬሚካሉን ወይም ዕቃውን ማስወገጃ ወጪ ተከሳሹ እንዲከፍል፤ እንደዚሁም

ሐ/ ጉዳት የደረሰበትን አካባቢ ተከሳሹ በራሱ ወጪ ወደ ነበረበት ሁኔታ እንዲመልስ ወይም ደግሞ ይህ የማይቻል ከሆነ ተገቢዉን ካሳ እንዲከፍል ማድረግ፡፡

ክፍል አራት

ልዩ ልዩ ድንጋጌዎች
፳፩. ስለማበረታቻ
1.ቢሮው ብክለትን ለመከላከል ወይም መጠኑን ለመቀነስ የሚያስችል ማንኛውንም ዘዴ መጠቀም ለሚጀምር ሰው የማበረታቻ ሽልማት ይሰጣል፡፡ 

2. oቢሮው ብክለትን ለመከላከል ሲባል ወደ አገር ውስጥ የሚገባ መሳሪያ ከገቢ ዕቃዎች የጉምሩክ ቀረጥ ክፊያ ነጻ እንዲሆን ለሚመለከተው አካል የድጋፍ ደብዳቤ ይጽፋል፡፡
፳፪. የመተባበር ግዴታ

ማንኛውም ሰው ይህን አዋጅና ይህን አዋጅ ተከትለው የሚወጡ ደንቦችና መመሪዎችን ለማስፈጸም የመተባበር ግዴታ አለበት፡፡ 
፳፫. ስለመሸጋገሪያ ድንጋጌ
በቀድሞ የደቡብ ብሔሮች፣ ብሔረሰቦችና ሕዝቦች ክልል መንግስት በወጡ ሕጎች የተሰጡ ዉሳኔዎች፤አሰራሮች እና በእንጥልጥል ያሉ ጉዳዮች ከዚህ አዋጅ ጋር እስካልተቃረኑ ድረስ በዚህ አዋጅ እዉቅና አግኝተዉ  እንደአስፈላግነቱ ተፈፃሚነታቸው ይቀጥላል፡፡
፳፬. መረጃ ስለመስጠት ግዴታ
1 የዚህን አዋጅ ወይም ከዚህ አዋጅ ጋር ግኑኙነት ያለውን የሌላ ሕግ ድንጋጌ የሚመለከት ተግባርን የሚያከናውን ማንኛውም ሰው በቢሮው ወይም አግባብ ባለው አካል በሚፈለገው መሠረት የስራ እንቅስቃሴውን መረጃ ማቅረብ አለበት፡፡

2 ቢሮው ማንኛውንም ዓይነት አካባቢን የሚመለከት መረጃ የማግኘት መብት አለው፡፡
፳፭. ደንብና መመሪያ ስለማውጣት ሥልጣን
1 የክልሉ መስተዳድር ምክር ቤት ይህንን አዋጅ ለማስፈፀም ደንብ ሊያወጣ ይችላል፡፡

2 ቢሮው ይህን አዋጅ ለማስፈፀም የሚረዱ ዝርዝር መመሪያዎችን ሊያወጣ ይችላል፡፡
፳፮. ተፈፃሚነት ስለሌላቸው ሕጎች
ከዚህ አዋጅ ጋር ተቃራኒ የሆነ ማንኛውም አዋጅ፣ ባህል ወይም ልማዳዊ አሰራር በዚህ አዋጅ በተመለከቱት ጉዳዮች ላይ ተፈፃሚነት አይኖረውም፡፡
፳፯. አዋጁ ስለሚፀናበት ጊዜ
ይህ አዋጅ በክልሉ ምከር ቤት ቀርቦ ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡
አርባ ምንጭ



ታህሳስ - ቀን 2016 ዓ.ም


ጥላሁን ከበደ


የደቡብ ኢትዮጵያ ክልላዊ መንግስት ርዕሰ መስተዳድር

በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 

  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም

